
Записник

 од координативниот состанок на програмата МБД

одржан на 18.01.2008 година

Присутни: Мирјана Најчевска, ЦЧПРК, Мухамед Точи, ХДЗР „Месечина“, Наташа Постоловска, Полио Плус, Александар Кржаловски и Емина Нурединоска, МЦМС.

Претседавач: Александар Кржаловски

Записничар: Емина Нурединоска

Дневен ред

1. Информација за реализираните централни активности од кампањата

2. Преглед на децентрализираните активности и план за нивно спроведување

3. План за стратешката рамка (стратегија, закон, тело...)
АД 1. Вовед поднесе Александар Кржаловски, информирајќи за сите преземени активности во текот на декември 2007 година и за преостанатите активности поврзани со дистрибуција на рекламните материјали кои треба да ги направат вклучените организации. 

Присутните го искажаа задоволството од преземените активности и од видливоста на кампањата во јавноста.
По дискусијата се донесе следниот Заклучок

Александар Кржаловски, ќе подготви преглед со рекламните материјали и ќе го достави до другите вклучени организации за да може да ја искажат нивната заинтересираност за редистрибуција до нивните целни групи и јавноста воопшто.

АД 2. Вовед поднесе Александар Кржаловски. 

Наташа Постоловска ги објасни идеите за дел од предвидените активности истакнувајќи ја потребата од комбинирање на повеќе заеднички настани со цел да се обезбеди поголемо влијание. Како пример го истакна организирањето на училишните натпревари, театарската претстава и дебата за недискриминација. 
Мирјана Најчевска, ја потенцирање важноста од соодветно осмислување на содржината и одобрување на едукативниот час, и предложи формирање група кои ќе ја одобруваат наставната програма. Во тимот покрај експерти од областа на човековите права може да има претставници од Бирото за образование, претставници од училиштата и сл.
Исто така, предложи да се најде начин за вклучување на локалната самоуправа во активностите на проектот. Смета дека преку ЗЕЛС треба да се информираат локалните самоуправи за активностите на програмата бидејќи градоначалниците многу често се подготвени да ги поддржат истите (во различни форми како на пример отстапување простор за одржување на настани и сл.)

Мухамед Точи, предложи да се направи обид за поголема ангажираност на претставници од Министерството за труд и социјална политика во активностите на програмата, особено тие кои што се поврзани со стратешката рамка, бидејќи најавите се дека МТСП во рамките на Владата ќе ја води иницијативата за подготовка на општ закон за недискриминација. Исто така смета дека нивото на консултации и учество од министерството треба да биде повисоко – државен секретар.

По расправата донесен е следниот Заклучок:

Во рамките на децентрализираните настани се идентификувани две целини: 1. образовни активности, и 2. медиумски активности. Полио плус ќе достави проширени информации за предложените активности. Сите вклучени организации да достават идеи и информација за нивна вклученост и најдоцна до февруари да се затвори листата на децентрализирани настани, а најдоцна до март да се утврдат одговорните организации и временска рамка. Во текот на февруари да се воспостави контакт со ЗЕЛС со цел да се обезбеди можност за презентирање на програмата пред градоначалниците. 
Ад 3. Вовед поднесе Александар Кржаловски. 

Наташа Постоловска ја сподели информацијата дека МТСП планира да подготви закон за недискриминација до крајот на 2008 година. 

Мухамед Точи, предложи да се закаже состанок со одговорниот претставник од ОБСЕ со цел да се дознаат нивните намери за поддршка на активности за недискриминација бидејќи има сознание за директна поддршка од ОБСЕ до МТСП.  
Мирјана Најчевска, смета дека покрај стратешката рамка и законот за недискриминација, многу е важно формирањето на телото (Агенција). Таа додаде дека е потребно да се подготви и посебен закон за агенцијата со поддршка од надворешни експерти или студиска посета на домашни експерти во други земји (можни опции Ирска или Данска како најразвиени модели). Исто така, со цел да се заштедат средства и да не се прават нови анализи и истражувања предложи да се искористат веќе постоечките меѓународни истражувања и анализи и тие кои што ќе бидат најрелевантни да се преведат.
По расправат донесен е следниот Заклучок

Да се соберат сите достапни меѓународни и домашни документи кои може да служат за подготовка на стратегијата, законот и телото. Наташа Постоловска да обезбеди информација од МТСП за намерата и предвидените рокови за донесување закон за недискриминација. Мирјана Најчевска да селектира неколку меѓународни истражувања и да ги достави како предлог за натамошно користење за целите на програмата и евентуален превод на истите. 

По исцрпување на дневниот ред состанокот заврши во 14:15 часот.

